
ᓇᓗᓇᐃᔭᐃᓂᖅ 

ᐱᕙᓪᓕᐊᓂᖅ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᓄᓇᕗᒻᒥ (ᑐᙵᕝᕕᒃ) ᐱᕙᓪᓕᐊᓚᐅᖅᑐᑦ ᔭᓄᐊᕆ 12, 2001 

ᓅᑕᐅᓪᓗᑎᒃ ᓄᓇᕗᑦ ᓇᒻᒥᓂᖃᖅᑎᐅᔾᔪᑎᒃᑯᑦ ᐊᑭᑐᔫᑎᑦ ᓇᒻᒥᓂᕆᔭᒃᑯᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ 

ᑐᒃᓯᕋᕐᕕᒃᑯᑦ ᓄᓇᑦᑎᐊᒥ.  

 

ᐃᓱᒪᓕᐅᕐᓂᖅ ᑐᙵᕝᕕᒃᑯᑦ ᓇᓂᔭᐅᓚᐅᖅᑐᖅ ᐊᒻᒪᓗ ᐱᕙᓪᓕᐊᑕᐅᓯᒪᔪᖅ ᐃᓚᖓ VII ᒪᓕᒐᓕᕆᓂᕐᒧᑦ ᒪᓕᒐᖅ RSNWT 

1988, cm L-2 (“ᒪᓕᒐᖅ”) ᐱᐅᓯᕚᓪᓕᖁᓪᓗᒍ ᓄᓇᕗᑦ ᒪᓕᒡᓗᒍ ᐃᓚᖓ 76.05 ᓄᓇᕗᑦ ᒪᓕᒐᖓᑦ (ᑲᓇᑕ).  

 

ᑲᑎᒪᔩᑦ ᒪᓕᒡᓗᒍ ᒪᓕᒐᖅ 52 ᒪᓕᒐᓕᐊᙳᖅᓯᒪᔪᖅ ᐱᕙᓪᓕᐊᔪᓂᑦ ᑐᙵᕝᕕᒃᑯᓐᓄᑦ ᐊᐅᓚᑕᐅᔪᑦ ᑲᑎᒪᔨᔅᓴᓄᑦ ᑎᓴᒪᓄᑦ 

ᐃᓄᓐᓄᑦ ᓂᕈᐊᖅᑕᐅᓯᒪᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᒃᑯᓐᓄᑦ ᓄᓇᕗᒻᒥ (ᑲᑐᔾᔨᖃᑎᒌᒃᑯᑦ) 

ᒪᓕᒐᓕᐊᙳᖅᓯᒪᔪᒃᑯᑦ ᑲᑎᒪᔩᑦ ᐃᓱᒪᓕᐅᕐᓂᐊᖅᑐᑦ ᓱᓇᓗᒃᑖᓄᑦ ᐊᐅᓚᑎᓪᓗᒋᑦ ᑲᒥᓴᓇ ᓄᓇᕗᒻᒥ. 

ᒪᓕᒐᓕᐊᖑᖅᓯᒪᔪᒃᑯᑦ, ᑲᑎᒪᔩᑦ ᐃᓱᒪᓕᐅᕈᓐᓇᖅᑐᑦ ᓱᓇᓗᒃᑖᓄᑦ ᐊᐅᓚᑎᓪᓗᒋᑦ ᐊᒻᒪᓗ 

ᑎᑎᕋᖅᓯᒪᔭᕆᐊᖃᖅᑐᑦ ᐅᑭᐅᑕᒫᑦ ᐅᓂᒃᑳᓕᐊᓂᒃ ᓱᓕᕆᐊᕆᓚᐅᖅᑕᖏᓐᓂᒃ ᑲᑐᔾᔨᖃᑎᒌᒃᑯᓐᓄᑦ.  

 

 

ᑲᑎᒪᔩᑦ ᑐᙵᕝᕕᒃᑯᓐᓄᑦ ᑎᓯᐱᕆ 31, 2017: 

 

ᓂᕈᐊᖅᑕᐅᔪᖅ ᒪᓕᒐᓕᕆᔨᒃᑯᓐᓄᑦ:   ᒪᕇ ᐱᓗ    ᐃᒃᓯᕙᐅᑕᖅ, ᐃᖃᓗᐃᑦ (ᐱᒋᐊᖅᑐᒍ ᐅᒡᒍᓯ 2017 

     ᓯᓐᑎ ᑭᐅ ᐊᐅᓚᑦᑎᔨ, ᐃᑦᒥᓐᑕᓐ 

     ᑖᒪᔅ ᓕᒪᓐ ᐊᐅᓚᑦᑎᔨ, ᑐᕌᓐᑐ 

     ᑲᐃᔪ ᑎᔭᖕ ᐊᐅᓚᑦᑎᔨ, ᐃᖃᓗᐃᑦ   
 

ᓂᕈᐊᖅᑕᐅᔪᖅ ᑲᒥᓴᓇᒧᑦ                ᓖᓴ ᑐᑐ  ᐊᐅᓚᑦᑎᔨ - ᑭᒃᑯᑐᐃᓐᓇᓄᑦ ᑭᒡᒐᖅᑐᐃᔨ, ᐃᖃᐃᓗᑦ 

  

ᑮᓇᐅᔭᓕᕆᐊᖑᕙᒃᑐᓂᒃ ᖃᐅᔨᓴᖅᑎᒻᒪᕆᒃ ᑐᙵᕝᕕᒃᑯᓐᓄᑦ ᐅᑯᐊᖑᕗᑦ, ᓕᔅᑐ , ᓚᓐᑑ , ᑦᓵᑐᑦ ᑮᓇᐅᔭᓕᕆᒻᒪᕆᒃᑯᑦ 

ᐃᖃᓗᐃᑦ.  

 

 

ᖃᐅᔨᒋᐊᒃᑲᓐᓂᕐᓂᖅ ᑭᒃᑯᑐᐃᓐᓇᐃᑦ ᖃᐅᔨᒋᐊᒃᑲᓐᓂᕈᒪᔪᑦ ᐱᕙᓪᓕᐊᔪᓂᒃ ᑐᙵᕝᕕᒃᑯᓐᓄᑦ ᐅᕝᕙᓘᓐᓃᑦ ᑐᒃᓯᕋᕈᒪᔪᓂᒃ 

ᑮᓇᐅᔭᓂᒃ ᑐᙵᕝᕕᒃᑯᓐᓂᑦ ᖃᐅᔨᒋᐊᕈᓐᓇᖅᑐᑦ ᐅᕗᖓ:   

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕗᒻᒥ  

ᑎᑎᖅᑲᓕᕆᕝᕕᒃ 69,  

ᐃᖃᓗᐃᑦ X0A 0H0  

             ᑐᕌᕐᓗᒍ: ᓇᓖᓂ ᕙᑕᐹᓕ  

   ᐅᖄᓚᐅᑦ: 867-979-2330;  ᓱᒃᑲᔪᒃᑯᑦ: 867-979-2333; 

   ᖃᕋᓴᐅᔭᒃᑯᑦ: administrator@nulf.ca  

ᐱᓕᕆᓂᐊᔅᓴᕆᔭᐅᔪᑦ 

  

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᑐᓂᓯᓲᖑᕗᑦ ᑮᓇᐅᔭᓂᒃ ᐱᐅᓯᕚᓪᓕᕐᓂᕐᒧᑦ ᐊᒻᒪᓗ ᐃᑲᔪᕐᓂᕐᒧᑦ ᐱᓕᕆᐊᔅᓴᐅᔪᓂᒃ 

ᐊᒻᒪᓗ ᐱᕙᓪᓕᐊᓂᖅ ᐱᐅᓂᖅᓴᐅᔪᒧᑦ ᖃᐅᔨᒪᓂᕐᒧᑦ ᒪᓕᒐᓕᕆᓂᐅᑉ ᐊᒻᒪᓗ ᐱᕚᓪᓕᖁᓪᓗᒍ ᐊᑐᐃᓐᓇᐅᒃᑲᓐᓂᖁᓪᓗᒋᑦ 

ᒪᓕᒐᓕᕆᓂᕐᒧᑦ ᓄᓇᕗᒻᒥ. 

 ᒪᓕᓪᓗᒍ ᐃᓚᖓ 57(2) ᒪᓕᒐᖅ ᑲᑎᒪᔨᓗᒃᑖᑦ ᒪᓕᒐᓕᕆᔨᒃᑯᓐᓂ ᑮᓇᐅᔭᓂᒃ ᐊᑐᖅᑐᐊᕐᓂᕐᒧᑦ ᐊᑭᓕᐅᑎᔭᖃᕆᐊᖃᖅᑐᑦ 

ᑮᓇᐅᔭᒃᑯᕝᕕᒻᒥ ᓇᒻᒥᐅᑎᔭᐅᓯᒪᓂᐊᖅᑐᒥᒃ ᑮᓇᐅᔭᓂᒃ ᐸᐸᑦᑎᔾᔪᔨᓂᖅ ᑭᓇᒧᑦ ᐊᑐᖅᑐᐊᕈᐊᖅᑐᒧᑦ ᐃᑲᔫᑎᖃᕐᓂᐊᖅᑐᓂᒃ 

ᒪᓕᒐᓕᕆᓂᐅᑉ ᑮᓇᐅᔭᖏᓐᓂᒃ ᓄᓇᒋᔭᐅᔪᒥ ᐊᒻᒪᓗ ᐅᖃᐅᑎᓗᒋᑦ ᑮᓇᐅᔭᒃᑯᕕᒃ ᓇᒃᓯᐅᑎᖁᓗᒋᑦ ᑮᓇᐅᔭᐃᑦ ᑐᙵᕝᕕᒃᑯᓐᓄᑦ. 

ᑭᓯᐊᓂ ᑐᙵᕝᕕᒃᑯᑦ ᐱᕙᓪᓕᐊᓕᖅᑎᓪᓗᒋᑦ ᐊᒥᓲᙱᑦᑐᑦ ᓄᓇᕗᒻᒥ ᒪᓕᒐᓕᕆᔨᐅᒐᓱᐊᖅᑐᑦ ᐃᓕᓐᓂᐊᖅᑐᓂᒃ ᐊᑭᓖᖃᑦᑕᖅᑐᑦ 

ᑮᓇᐅᔭᓂᒃ ᐊᑐᖅᑐᐊᕐᓂᕐᒥᒃ ᐸᐸᑦᑎᔾᔪᔨᓯᐊᓂᒃ ᑮᓇᐅᔭᒃᑯᕝᕕᒻᒥᑦ. ᑐᙵᕝᕕᒃᑯᑦ ᖃᐅᔨᓴᓲᖑᕗᑦ ᐃᓚᒋᔭᐅᔪᓄᑦ ᑮᓇᐅᔭᒃᑯᕝᕕᖃᖅᑐᓄᑦ 

ᓄᓇᕗᒻᒥ ᑐᑭᓯᐊᑎᑕᐅᑦᑎᐊᖅᓯᒪᓗᒋᑦ ᐊᒻᒪᓗ ᑎᑎᕋᖅᑕᐅᓯᒪᑦᑎᐊᕐᓗᒋᑦ ᐋᖅᑭᒃᓯᒪᑦᑎᐊᖅᑐᒃᑯᑦ ᑐᓂᔭᐅᓂᐊᕐᓗᑎᒃ IOLTA-ᒧᑦ 

(ᐊᑭᓖᒃᑲᓐᓂᕐᓂᐊᕈᑎᓂᒃ ᐃᑲᔪᖅᓱᐃᔨᒧᑦ ᑮᓇᐅᒃᑯᕝᕕᒻᒥ) ᑮᓇᐅᔭᓕᐅᖅᑕᐅᕙᒃᑐᓂᑦᒃ.      

ᐊᑐᖅᑕᐅᔭᕆᐊᖃᖅᑐᒃᑯᑦ, ᒪᓕᒐᓕᕆᔨᒃᑯᑦ ᑮᓇᐅᔭᓂᒃ ᑲᑎᖅᓱᐃᓲᖑᕗᑦ ᑲᑎᒪᔨᖏᓐᓂᑦ ᓇᓕᒻᒪᖅᓯᒪᖁᑦᑎᐊᖅᑐᒍ 

ᒫᓐᓇ ᐊᑐᖅᑕᐅᔪᖅ ᑮᓇᐅᔭᖃᖁᓪᓗᒍ ᑐᒃᓯᕋᕐᕕᒃᓴᒃᑯᑦ. ᑮᓇᐅᔭᐃᑦ ᐊᒻᒪᓗ ᐊᑭᑐᔫᑎᑦ ᑮᓇᐅᔭᖏᑦ ᐅᑯᓄᖓ 

ᐊᑐᖅᑕᐅᔪᑦ: 

 
I. ᐱᕙᓪᓕᐊᓂᖅ ᐊᒻᒪᓗ ᑲᔪᓯᑎᑦᑎᓂᖅ ᖃᐅᔨᓴᕐᓂᕐᒧᑦ ᐊᒻᒪᓗ ᐋᖅᑭᒋᐊᒃᑲᓐᓂᖁᔭᐅᔪᓄᑦ ᒪᓕᒐᓕᕆᓂᐅᑉ ᐊᒻᒪᓗ 

ᐊᐅᓚᓂᖏᑦ ᐃᖅᑲᖅᑐᐃᓕᕆᓂᐅᑉ ᒥᔅᓵᓄᑦ,  

II. ᑐᓂᓯᓂᖅ ᑮᓇᐅᔭᓂᒃ ᐊᐅᓚᕙᓪᓕᐊᔪᒃᒧᑦ, ᑲᔪᓯᑦᑎᐊᕈᓐᓇᕈᑎᒧᑦ ᐊᒻᒪᓗ ᐊᐅᓚᑎᑦᑎᓂᖅ ᒪᓕᒐᓕᕆᓂᐅᑉ 

ᐅᖃᓕᒫᒐᒃᓴᕝᕕᖏᓐᓂᒃ, 

III. ᑐᓂᓯᓂᖅ ᑮᓇᐅᔭᓂᒃ  ᒪᓕᒐᓕᕆᓂᐅᑉ ᐃᓕᓐᓂᐊᒐᔅᓴᖏᓂᒃ ᐊᒻᒪᓗ ᖃᐅᔨᒪᑎᑦᑎᓂᖅ ᑲᑎᒪᔨᐅᔪᓄᑦ ᐊᒻᒪᓗ 

ᑭᒃᑯᑐᐃᓐᓇᕐᓄᑦ ᓄᓇᕗᒻᒥᐅᑕᓂᒃ ᐊᒻᒪᓗ ᐱᓕᕆᐊᒃᓴᐅᔪᓄᑦ ᐊᒻᒪᓗ ᓴᓇᕝᕕᐅᔪᓐᓇᖅᑐᓂᒃ 

ᐱᓕᕆᐊᔅᓴᐅᓂᐊᖅᑐᒧᑦ,   

IV. ᐃᓕᑕᖅᓯᓂᖅ ᑮᓇᐅᔭᑎᒍᑦ ᑐᓂᓯᓂᖅ ᐃᓕᓐᓂᐊᕈᑎᔅᓴᓄᑦ ᐊᒻᒪᓗ  ᑮᓇᐅᔭᑎᒍᑦ ᐃᑲᔫᓯᐊᓂᒃ ᐃᓕᓐᓂᐊᕐᓗᓂ 

ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᐃᓚᒋᔭᖏᓐᓂᒃ, ᐊᒻᒪᓗ  

V. ᐃᑲᔪᕐᓗᓂ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔭᕆᐊᖃᖅᑐᓂᒃ ᐱᓕᕆᐊᔅᓴᓂᒃ ᐊᒻᒪᓗ ᐅᑎᖅᑎᒍᓐᓇᖅᑐᓂᒃ 

ᒪᓕᒐᓕᕆᓂᕐᒧᑦ ᐱᓕᕆᐊᔅᓴᓂᒃ ᐊᔾᔨᑲᓯᐊᒎᖅᑐᓂᒃ.  

ᐅᓂᒃᑳᓕᐊᑦ ᐃᒃᓯᕙᐅᑕᒥᑦ 
 

 

ᑲᑎᒪᔩᑦ ᑲᑎᒪᔾᔪᑎᖏᑦ  

 

ᐱᔨᑦᑎᕋᖅᓯᒪᔪᖓ ᓄᓇᕗᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᓐᓂ ᕕᕝᕗᐊᕆ 2014 ᐱᒋᐊᖅᑐᒍ ᐊᒻᒪᓗ 

ᒫᓐᓇᐅᔪᖅ ᐊᐃᑉᐸᕆᔭᖓ ᐅᑭᐅᒧᑦ ᑲᑎᒪᔨᓂ. ᓂᕈᐊᖅᑕᐅᓚᐅᖅᑐᖓ ᐃᒃᓯᕙᐅᑕᒧᑦ ᐅᒡᒍᓯ 2017 ᐱᒋᐊᖅᑎᓪᓗᒍ. 

ᖁᔭᓐᓇᒦᒃ ᓯᓐᓂ ᑭᐅ ᐱᔨᑦᑎᕋᖅᑎᓪᓗᒍ ᐃᒃᓯᕙᐅᑕᐅᑎᓪᓗᒍ. ᑲᔪᓯᓯᒪᔪᑦ ᑲᑎᒪᔨᐅᓪᓗᓂ ᐱᖓᔪᒋᔭᖓᑕ ᐅᑭᐅᖓᓄᑦ. 

 

ᖁᕕᐊᓱᑦᑎᐊᖅᑐᒍᑦ ᑐᙵᓱᒃᑎᑦᑎᓗᑕ ᓄᑖᖅ ᑭᒃᑯᑐᐃᓐᓇᓄᑦ ᑭᒡᒐᖅᑐᐃᔨ ᑲᑎᒪᔨᓄᑦ ᐊᐅᓚᑦᑎᔨᓄᑦ, ᓖᓴ ᑐᑐ. ᓖᓴ 

ᓂᕈᐊᖅᑕᐅᓚᐅᖅᑐᖅ ᑐᙵᕝᕕᒃᑯᓐᓄᑦ ᒥᓂᔅᑕ ᐃᖅᑲᖅᑐᐃᔨᓕᕆᔨᒃᑯᓐᓂᑦ ᕕᕝᕗᐊᕆ 2017-ᖑᑎᓪᓗᒍ. ᐃᓚᒋᔭᐅᔪᖅ 

ᐃᓕᓯᒪᓂᑎᒍᑦ ᓄᓇᓕᒻᒥ ᐃᖅᑲᖅᑐᐃᔨᓕᕆᓂᕐᒧᑦ ᖃᐅᔨᒪᔨᒻᒪᕆᐅᓪᓗᓂ. ᓖᓴ ᐱᒻᒪᕆᐅᔪᒥᒃ ᐱᓕᕆᐊᔅᓴᖃᖅᑐᑦ 

ᑐᙵᕝᕕᒃᑯᓐᓂ ᐱᔨᑦᑎᕋᖅᑐᓂ ᓄᓇᓕᒻᒥ ᑭᒡᒐᖅᑐᐃᓂᕐᒧᑦ ᖃᓄᖅ ᐱᕙᓪᓕᐊᔾᔪᑎᒋᔭᖏᑕ ᑐᙵᕝᕕᒧᑦ, 

ᐱᓕᕆᐊᔅᓴᖏᓐᓄᑦ ᐊᒻᒪᓗ ᖃᓄᖅ ᑐᓂᓯᓗᓂ ᓄᓇᕗᒥᐅᑕᓄᑦ ᑐᑭᓯᐊᔾᔪᑎᔅᓴᓂᒃ ᒪᓕᒐᓕᕆᓂᕐᒧᑦ ᐊᒻᒪᓗ 

ᒪᓕᒐᓕᕆᓂᕐᒧᑦ ᐃᓚᒋᔭᐅᔪᓄᑦ ᐊᔾᔨᒌᙱᑦᑐᓂᒃ. ᓖᓴ ᖃᐅᔨᒪᔪᖅ ᖃᓄᖅ ᐊᒃᓱᕈᕐᓇᕐᓂᖏᑕ ᑐᓴᒐᔅᓴᐅᓂᐊᕐᓗᑎᒃ 

ᑐᑭᓯᐊᔾᔪᑎᔅᓴᓄᑦ ᓄᓇᕗᓕᒫᒥ. ᐃᓕᓯᒪᓂᑯᖏᑦ ᓄᓇᓕᒥ ᐃᖅᑲᖅᑐᐃᔨᓕᕆᓂᕐᒧᑦ ᒐᕙᒪᑦ ᓄᓇᕗᒻᒥ, ᐱᓕᕆᐊᔅᓴᖏᑦ 

ᓇᓗᓇᐃᔭᐃᓗᓂ ᓄᓇᕗᒥᐅᑕᓄᑦ ᑐᑭᓯᐊᔾᔪᑎᔅᓴᖃᕐᓂᐊᕐᓂᖏᑕ ᐊᒻᒪᓗ ᐃᑳᕈᑎᔅᓴᓄᑦ ᒐᕙᒪᒃᑯᑦ ᐱᓕᕆᐊᔅᓴᖏᓄᑦ 

ᐊᒻᒪᓗ ᐱᔨᑦᑎᕋᐅᑎᓄᑦ.  

 

ᑐᙵᓱᒃᑎᑦᑎᓯᒪᔪᒍᑦᑕᐅᖅ ᑲᐃᔪ ᑎᔭᖕ ᑲᑎᒪᔨᐅᓪᓗᓂ ᓄᕕᐱᕆ 2017 ᐱᒋᐊᖅᑐᒍ. ᒪᓕᒐᓕᕆᓂᕐᒧᑦ ᑲᑎᒪᔨ ᒐᕙᒪᑦ 

ᓄᓇᕗᒻᒥ ᐊᒻᒪᓗ ᐃᖃᓗᓐᓃᑦᑐᓂ. ᖃᐅᔨᒪᔭᖏᑦ ᐊᒻᒪᓗ ᐊᔪᙱᔾᔪᑎᔅᓴᖏᑦ ᑮᓇᐅᔭᓕᕆᓂᕐᒧᑦ ᑐᙵᓱᒃᑎᑕᐅᔪᑦ 

ᐃᑲᔪᕐᓂᐊᕐᓗᓂ ᑲᑎᒪᔨᐅᔪᓄᑦ. 

 

ᒫᓐᓇᐅᔪᒃᑯᑦ ᐊᐅᓚᔪᒍᑦ ᐊᑕᖏᖅᑐᒃᑯᑦ ᑲᑎᒪᔨᐅᓂᕐᒧᑦ.   

 

ᓗᓯᐃᑦ ᐅᑲᓕᐊᓐᓄᑦ ᐃᓕᑕᕆᔭᐅᔪᒃᓴᓄᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ-ᐃᓚᒋᔭᐅᔪᑦ ᖃᐅᔨᓴᕐᓂᑦᒧᑦ 

 

ᓗᓯᐃᓐ ᐅᑲᓕᓐᓄᒃ ᐃᑉᐱᒋᔭᐅᑦᑎᐊᓚᐅᖅᑐᖅ ᐃᓄᒃ ᐃᓐᓇᐅᓪᓗᓂ, ᐃᓅᔪᓐᓃᓚᐅᖅᑐᖅ ᓯᑎᐱᕆ 29, 2007-

ᖑᑎᓪᓗᒍ. ᐃᓅᔪᓐᓃᖅᑳᖅᑎᓐᓇᒍ ᐃᖅᑲᓇᐃᔭᓚᐅᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᖅᑎᐅᓪᓗᓂ 

ᒪᓕᒐᓕᕆᔨᒃᑯᓂ ᐃᖃᓗᓐᓂ. ᐃᓄᐃᑦ ᒪᓕᒐᓕᕆᓂᕐᒧᑦ ᐃᓕᓴᐃᔨᐅᓚᐅᕐᒥᔪᖅ ᐊᒻᒪᓗ ᐅᖃᖅᑎᐅᓪᓗᓂ ᐊᑭᑦᓯᕋᖅ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ. ᑐᙵᕝᕕᒃᑯᑦ ᐱᔾᔪᑎᒋᓗᒍ ᐃᑉᐱᒋᑦᑎᐊᕐᓂᒃᑯᑦ ᓗᓯᐃᓐ ᐃᖅᑲᐅᒪᓗᒍ 

ᐃᓕᑕᕆᔭᐅᔾᔪᑎᔅᓴᓄᑦ ᑕᐃᒃᑯᓄᖓ ᐃᓄᖕᓄᑦ ᖃᐅᔨᓴᖅᑎᐅᔪᑦ ᐱᔨᑦᑎᕋᖅᑐᑎᒃ ᐃᑲᔪᖅᑐᑎᒃ ᑐᕌᒋᔭᐅᔪᓄᑦ 

ᑐᙵᕝᕕᒃᑯᓄᑦ.  

 

ᓯᑎᐱᕆ 2017-ᖑᑎᓪᓗᒍ, ᑲᑎᒪᔩᑦ ᖁᕕᐊᓱᓚᐅᖅᑐᑦ ᑐᓂᔾᔪᓯᓄᑦ 6-ᓄᑦ ᐆᑦᑐᕋᓱᐊᖅᓯᒪᔪᓄᑦ ᐃᓕᑕᕆᔭᐅᓂᕐᒧᑦ 

ᓄᓇᕗᒻᒥ ᐃᓚᒋᔭᐅᔪᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ-ᐃᓚᒋᔭᐅᔪᓄᑦ ᖃᐅᔨᓴᕐᓂᖅ ᓄᓇᕗᑦ, ᐋᑐᕙ 

ᐊᒻᒪᓗ ᕕᒃᑐᐊᕆᔭᒥ. ᐆᑦᑐᕋᓱᐊᖅᑐᓕᒫᑦ ᓇᓗᓇᐃᖅᓯᓚᐅᖅᑐᑦ ᓴᙱᔪᒥᑦ ᐱᔪᒪᔭᖏᓐᓂᒃ ᓄᓇᕗᒧᑦ ᐊᒻᒪᓗ ᐱᐅᓛᒥᒃ 

ᓯᕗᓂᒃᓴᖃᖁᕙᕗᑦ ᖁᑦᑎᑦᑐᑦᑯᑦ ᐃᓕᓐᓂᐊᖅᑎᓪᓗᒋᑦ. ᑐᓂᓯᓯᒪᔪᒍᑦ ᓗᓯᐃᓐ ᐅᑲᓕᐊᓐᓄᒃ ᐃᓕᑕᕆᔭᐅᔾᔪᓯᖏᓐᓄᑦ 

ᑲᑎᓪᓗᒋᑦ ᑮᓇᐅᔭᑎᒍᑦ $17,500-ᓂᒃ ᐅᑭᐅᒧᑦ-ᐅᑭᐊᒃᓵᒧᑦ ᐃᓕᓐᓂᐊᖅᑎᓪᓗᒋᑦ. 2017-ᒥ ᐆᑦᑐᕋᓱᐊᖅᑐᑦ ᐅᑯᐊᖑᕗᑦ:  

 

❖ ᔨᓯᑲ ᑉᓛᒃ, ᒪᓕᒐᓕᕆᓂᕐᒧᑦ ᐃᓕᓂᐊᖅᑎ ᓯᓚᑦᑐᖅᓴᕐᕕᒃ ᕕᒃᑐᐊᕆᔭ 

❖ ᑲᓵᓐᑐᕋ ᑯᒪᓐ, ᖁᑦᑎᑦᑐᒃᑯᑦ ᐊᔪᙱᔾᔪᑎᔅᓴᓄᑦ; ᒪᓕᒐᓕᕆᓂᕐᒧᑦ, ᑲᕈᑕᓐ ᓯᓚᑦᑐᖅᓴᕐᕕᒃ  

❖ ᔨᓂᕗ ᕼᐊᓐᑦ-ᐳᐃᑐᕋᔅ, ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎ ᓯᓚᑦᑐᖅᓴᕐᕕᒃ ᕕᒃᑐᐊᕆᔭ 

❖ ᑲᓕᓐ ᒪᑮ, ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎ ᓄᓇᕗᑦ ᒪᓕᒐᓕᕆᓂᕐᒧᑦ ᐱᓕᕆᐊᔅᓴᐃᑦ 

❖ ᓇᔅᑕᓂᐊ ᒧᓕᓐ, ᐃᓕᓐᓂᐊᖅᑎ ᓄᓇᕗᑦ ᒪᓕᒐᓕᕆᓂᕐᒧᑦ ᐱᓕᕆᐊᔅᓴᐃᑦ 

❖ ᐱᑦ ᑭᑐᒃ, ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎ ᓯᓚᑦᑐᖅᓴᕐᕕᒃ ᐊᑐᕙ 

 

 

 
 

 

ᐅᐱᓐᓇᖅᑐᖅ ᐃᓕᑕᕆᔭᐅᔾᔪᑎᑦ 

 

 
 

 

ᐅᐱᓐᓇᖅᑐᖅ ᐃᓕᑕᕆᔭᐅᔾᔪᓯᖏᑦ ᓴᖅᑭᑎᑕᐅᓯᒪᔪᑦ ᐱᔾᔪᑎᒋᓗᒍ ᐅᐱᓐᓇᖅᑐᖅ ᐃᖅᑲᖅᑐᐃᔨ ᐱᕗᓕ ᐳᕋᐅᓐ, 

ᓯᕗᓪᓕᖅᐹᖑᓚᐅᖅᑐᖅ ᐃᖅᑲᖅᑐᐃᔨᒻᒪᕆᒃ ᓄᓇᕗᑦ ᐃᖅᑲᑐᐃᔨᓕᕆᕝᕕᒃᑯᓐᓂ. ᓇᓗᓇᐃᖅᓯᓪᓗᓂ ᐱᒻᒪᕆᐅᔪᒃᑯᑦ 

ᐊᐅᓚᑦᑎᓂᕐᒧᑦ ᓄᓇᒋᔭᒥ ᐊᒻᒪᓗ ᓴᙱᔪᒃᑯᑦ ᐱᔪᒪᓂᖓᓄᑦ ᐊᒻᒪᓗ ᖁᕕᐊᒋᔭᖓᓄᑦ ᐃᖅᑲᓇᐃᔭᖅᑎᓪᓗᒍ ᒪᒃᑯᒃᑐᓂᑦ. 

 

 

 

 

 

 

ᓇᔅᑕᓂᐊ ᒧᓕᓐ (ᑕᓕᖅᐱᒃ) ᑐᓂᔭᐅᔪᖅ ᐃᓕᑕᕆᔭᐅᔾᔪᓯᓂᒃ  

ᓇᓖᓂ ᕙᑕᐹᓕᒥᑦ, ᓄᓇᕗᒻᒥ ᒪᓕ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ 

ᑐᒃᓯᕋᕐᕕᒃᓴᒃᑯᓐᓂ ᐊᐅᓚᑦᑎᔨ  

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᑐᓂᓯᓯᒪᔪᑦ 2,500 ᑮᓇᐅᔭᓂᕐ ᐅᐱᓐᓇᖅᑐᖅ 

ᐃᓕᑕᕆᔭᐅᓂᖓᓄᑦ ᒪᒃᑯᒃᑐᓄᑦ ᓄᓇᕗᒥᐅᑕᓂᒃ ᓇᓗᓇᐃᖅᓯᓯᒪᔪᑦ ᐱᔪᒪᔭᖏᑕ ᐊᐅᓚᑦᑎᔨᐅᓂᕐᒧᑦ, 

ᓴᐃᒪᓇᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᒪᒥᓴᕈᑎᔅᓴᓄᑦ. 2017 ᐆᑦᑐᕋᓱᐊᖅᑐᑦ ᐅᐱᓐᓇᖅᑐᖅ ᐃᓕᑕᕆᔭᐅᓂᕐᒧᑦ 

ᓂᕈᐊᖅᑕᐅᓚᐅᖅᑐᑦ ᓄᓇᓕᓂ ᕿᑭᖅᑕᕐᔪᐊᖅ ᐊᒻᒪᓗ ᒥᑦᑎᒪᑕᓕᒥᐅᑕᓄᑦ: ᐅᑯᐊᖑᓚᐅᖅᑐᑦ:  

 

❖ ᓯᐅᕋ ᐃᓄᒎ, ᒍᕆᑦ 12, ᒥᑦᑎᒪᑕᓕᒃ 

❖ ᓴᕋ ᐃᓄᒍ, ᒍᕆᑦ 12, ᒥᑦᑎᒪᑕᓕᒃ 

❖ ᑏᓇ ᑰᓂᓘᓯ, ᒍᕆᑦ 12, ᕿᑭᖅᑕᕐᔪᐊᖅ 

❖ ᓕᓐᑕ ᑯᐸᓕ, ᒍᕆᑦ 11, ᕿᑭᖅᑕᕐᔪᐊᖅ 

❖ ᐋᑕᒻ ᔪᓇ ᓄᑭᕈᐊᖅ, ᒍᕆᑦ 12, ᕿᑭᖅᑕᕐᔪᐊᖅ 

❖ ᐋᓂ ᓄᑭᕈᐊᖅ, ᒍᕆᑦ 12, ᕿᑭᖅᑕᕐᔪᐊᖅ 

 

ᑮᓇᐅᔭᑦ ᑐᓂᔭᐅᔪᑦ  

 
ᖃᐅᔨᓴᖅᐸᓪᓕᐊᓚᐅᖅᑐᒍᑦ ᑮᓇᐅᔭᑦ ᑐᓂᔭᐅᔪᑦ ᐊᑐᐊᒐᖏᓐᓂᒃ ᑎᒍᔭᐅᓚᑎᓪᓗᒋᑦ 2003-ᖑᑎᓪᓗᒍ ᐊᒻᒪᓗ 

ᓄᑖᙳᖅᑎᑕᐅᓯᒪᙱᑦᑐᑦ ᑕᐃᒪᖓᑦ. ᓄᑖᙳᖅᑎᒋᐊᕐᓗᒋᑦ ᑐᒃᓯᕋᐅᑎᑦ ᑕᑕᑎᒐᔅᓴᖏᓐᓂᒃ (ᑕᒪᒃᑭᑎᒍᑦ 

ᐅᖃᐅᓯᖃᖅᑐᒃᑯᑦ) ᐊᒻᒪᓗ ᒪᓕᒐᖏᑦ.  

 

ᑖᒡᓱᒪ ᐅᑭᐅᖓᓂ, ᑐᓂᓯᓯᒪᔪᒍᑦ ᑮᓇᐅᔭᑦ ᑐᓂᔭᐅᔪᔅᓴᓄᑦ ᑲᑎᓪᓗᒋᑦ $6,500  ᐅᑯᓄᖓ ᐱᓕᕆᐊᔅᓴᕆᔭᐅᔪᓄᑦ: 

 

❖ ᒪᓕᒐᓕᕆᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᔪᓯᔪᑦ ᐱᔨᒻᒪᕆᐅᔪᓄᑦ ᐱᕙᓪᓕᐊᓂᕐᒧᑦ ᐱᓕᕆᐊᔅᓴᐃᑦ ᒪᑐᐃᖓᔪᑦ 

ᑭᒃᑯᑐᐃᓐᓇᓄᑦ ᐱᔾᔪᑎᒋᔭᐅᔪᑦ ᐱᔭᐅᔪᒪᓐᓂᖅᐸᑕ ᐅᖃᐅᓯᕆᔭᐅᔪᓂᒃ   

❖ ᓄᓇᖃᖅᑳᖅᓯᒪᔪᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦ ᑲᑐᔾᔨᖃᑎᒌᖏᑦ (ᓯᓚᑦᑐᖅᓴᕐᕕᒃ ᐊᑐᕙ): ᐃᑲᔪᕐᓗᒋᑦ 

ᑎᑎᕋᕐᓯᒪᔪᑦ ᐃᓚᒋᔭᐅᔪᑦ ᐊᑭᖏᓐᓄᑦ ᒪᕐᕉᒃ ᐃᓕᓐᓂᐊᕐᑏᒃ ᐃᓚᒋᔭᐅᓗᑎᒃ 2017 ᓄᓇᖃᖅᑳᖅᓯᒪᔪᑦ 

ᑲᑎᒪᔨᓄᑦ ᐊᐅᓚᑦᑎᔨᒻᒪᕆᔨᑦᑎᓐᓄᑦ ᐅᑭᐅᑕᒫᑦ ᑲᑎᒪᒡᔪᐊᕐᑎᓪᓗᒋᑦ.  

 

❖ ᓄᓇᕗᑦ ᓯᓚᑦᑐᖅᓴᕐᕕᒃ: ᐃᑲᔪᖅᑐᑦ ᓴᖅᑭᑎᑦᑎᓂᐊᕐᓗᑎᒃ ᐊᐃᑉᐸᖓᑕ ᑎᑎᕋᖅᑕᐅᓯᒪᔪᑦ ᐃᓄᐃᑦ ᒪᓕᒐᖏᑦ 

(ᐃᓚᖓ 2) ᐅᖃᓕᒫᒐᔅᓴᓂᒃ ᐃᓐᓇᕐᓂᒃ ᐊᐱᖅᓱᖅᑎᓪᓗᒋᑦ ᑎᑎᕋᕐᑕᐅᓯᒪᔪᑦ.   

ᐃᓚᒋᐊᕐᓗᒍ, ᐅᐸᒃᑕᐅᓯᒪᔪᒍᑦ ᓄᑖᖅ ᓯᓚᑦᑐᖅᓴᕐᕕᒃ ᓴᔅᑳᑦᑐᕙᓐ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒃ 

ᐱᓕᕆᐊᔅᓴᓄᑦ ᑮᓇᐅᔭᓕᕆᕐᓂᑦᒧ ᐃᑲᔪᖅᑎᒧᑦ. ᐱᓕᕆᐊᔅᓴᖅ ᐃᖃᓗᓐᓃᑦᑐᖅ ᐊᒻᒪᓗ ᑲᑎᒪᔨᖏᑦ ᐃᓱᒪᒃᓴᖅᓯᐅᕐᓯᒪᔪᑦ 

ᖃᓄᖅ ᐱᐅᓂᖅᐹᒃᑯᑦ ᐃᑲᔪᕐᓗᒋᑦ ᐊᒻᒪᓗ ᐃᓕᓐᓂᐊᖅᑎᖏᑦ.  

 

ᒪᓕᒐᓕᕆᒃᑯᑦ ᐅᖃᓕᒫᒐᕐᕕᖏᑦ 

ᐃᓚᒋᓗᒍ ᒪᓕᒐᐃᑦ ᐱᓕᕆᐊᔅᓴᖏᑦ ᑐᓂᓯᓗᓂ ᓴᖅᑭᑎᑕᐅᓯᒪᔪᓄᑦ, ᑲᔪᓯᑎᑦᑎᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᒪᓕᒐ7ᓕᕆᓂᕐᒧᑦ ᐅᖃᓕᒫᕐᕕᔅᓴᖓᓄᑦ. ᑖᓐᓇ ᓯᕗᓪᓕᖅᐹᖑᓯᒪᔪᖅ ᐊᒻᒪᓗ ᑲᔪᓯᔪᖅ ᐱᓕᕆᐊᔅᓴᖅ ᒪᓕᒐᓕᕆᓂᕐᒧᑦ 

ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᐊᐅᓚᑕᐅᓯᒪᔪᖅ ᑲᔪᓯᓯᒪᔪᑎᒍᒍᑦ ᐃᒃᓯᕙᐅᑕᖅᖅ, ᓯᓐᑎ ᑭᐅ. ᓄᓇᒋᔭᒥ ᐅᖃᓕᒫᒐᖃᕐᕕᒃ 

ᐱᓕᕆᐊᔅᓴᖓ ᑐᕌᖅᓯᒪᔪᑦ ᑐᓂᓯᓂᐊᕐᓗᑎᒃ ᐊᑐᐃᓐᓇᐅᔪᔅᓴᓂᒃ ᓄᓇᓕᒫᓄᑦ ᐅᖃᓕᒫᒐᖃᕐᕕᖃᖅᑐᓄᑦ ᓄᓇᕗᒥ 

ᑕᐃᒃᑯᓄᖓ ᐱᖃᕆᐊᖃᖅᑐᓄᑦ ᐃᓚᒋᔭᐅᔪᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᑭᒃᑯᑐᐃᓐᓇᓄᑦ 

ᐅᖃᓕᒫᖃᑦᑕᖅᑐᓄᑦ. ᐊᑐᐃᓐᓇᐅᔪ7ᔅᓴᐃᑦ ᐊᔾᔨᒌᙱᑦᑐᑦ ᒪᓕᒐᓕᕆᓂᕐᒧᑦ ᐱᔾᔪᑎᖃᖅᑐᓄᑦ, ᐃᓄᐃᑦ ᐃᓕᖅᑯᓯᖏᓐᓄᑦ 

ᐅᖃᓕᒫᒐᔅᓴᓂᒃ ᐊᒻᒪᓗ ᑕᕐᕆᔭᒐᔅᓴᓕᐅᓂᒃ. ᑖᔅᓱᒪ ᐅᑭᐅᖓᓂ,  ᐱᔪᒪᔭᕗᑦ ᑎᑎᕋᕐᖓᖅᑕᐅᓯᒪᔪᑦ ᐃᑲᔪᖅᑕᐅᓪᓗᑎᒃ 

ᖃᐅᔨᒪᔨᓄᑦ ᑲᑎᒪᔨᓄᑦ ᒪᓕᒐᓕᕆᓂᕐᒧᑦ ᓄᓇᒋᔭᒥᓐᓂᑦ. ᑖᒃᑯᐊ ᑲᑎᒪᔩᑦ ᐃᓚᒋᓗᒍ ᐅᐱᓐᓇᖅᑐᑦ ᐃᖅᑲᖅᑐᐃᔨᒻᒪᕆᒃ 

ᐱᕗᓕ ᐳᕋᐅᓐ, ᐅᐱᓐᓇᖅᑐᖅ ᐃᖅᑲᖅᑐᐃᔨ (ᐃᖅᑲᓇᐃᔭᕈᓐᓃᖅᑐᖅ) ᕆᓃ ᕗᐃᓯ ᐊᒻᒪᓗ ᐃᓕᓴᐃᔨᒻᒪᕆᒃ ᔮᓐᓴᓐ 

(ᓯᓚᑦᑐᖅᓴᕐᕕᒃ ᕕᒃᑐᐊᕆᔭ). ᑐᙵᕕᒃᑯᑦ ᓇᓗᓇᐃᔭᕈᒪᕗᑦ ᐃᑲᔪᕐᓂᐊᕐᓗᑎᒃ ᐊᒻᒪᓗ ᐃᑲᔫᑎᓄᑦ 

ᐱᓕᕆᐊᔅᓴᓕᒫᖑᓂᐊᖅᑐᓄᑦ ᐊᐅᓚᑕᐅᓗᓂ ᔨᓯᑲ ᕗᐊᐃᑐᔅᒧᑦ ᐃᖃᓗᓐᓂ.   

ᑲᑐᔾᔨᖃᑎᒌᑦ ᑲᓇᑕᒥ ᒪᓕᒐᓕᕆᓂᕐᒧᑦ ᑐᙵᕝᕖᑦ 

2017 ᓯᕗᓪᓕᖅᐹᖑᓚᐅᖅᑐᑦ ᐅᑭᐅᖓ ᓄᓇᕗᑦ ᐅᑭᐅᒧᑦ ᑲᑎᒪᑎᓪᓗᒋᑦ ᑲᑐᔾᔨᖃᑎᒌᖑᔪᑦᓄ ᑲᓇᑕᒥ ᒪᓕᒐᓕᕆᔨᒃᑯᑦ 

ᑐᙵᕝᕕᖓᑦ (ACLF). ᑲᑎᒪᓚᐅᖅᑐᑦ ᐃᖃᓗᓐᓂ ᐅᒡᒍᓯ 17-19, 2017-ᖑᑎᓪᓗᒍ. ᐅᖃᕈᓐᓇᖅᑐᒍᑦ ᑲᑎᒪᔾᔪᑕᐅᔪᑦ 

ᐊᑲᐅᓇᖅᓯᒪᔪᑦ ᐱᕙᓪᓕᐊᓂᕐᒧᑦ. ᑐᙵᓱᒃᑎᑦᑎᓚᐅᖅᑐᒍᑦ 30 ᐅᖓᑖᓂ ᐃᓚᒋᔭᐅᔪᓄᑦ   ᒪᓕᒐᓕᕆᓂᕐᒧᑦ ᑮᓇᐅᔭᓂᒃ 

ᑐᒃᓯᕋᕐᕕᒃᓴᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᐃᒃᓯᕙᐅᑕᖏᑦ ᐊᒻᒪᓗ ᐊᓯᖏᑦ ᑲᑎᒪᔨᐅᔪᑦ, ᐊᒻᒪᓗ ᐊᐃᑉᐸᖏᑦ ᐊᒻᒪᓗ 

ᕿᑐᕐᖓᖏᑦ. ᐃᖅᑲᓇᐃᔮᕐᓂᒃᑯᑦ ᐊᒻᒪᓗ ᐸᕐᓇᐅᑎᔅᓴᓄᑦ ᐸᕐᓇᖕᓂᖅ ᐊᐅᓚᑦᑎᔨᒃᑯᑎᒍᑦ, ᓇᓗᓇᐃᔭᖅᒪᑦᑎᐊᖅᑐᒍᑦ 

ᐱᐅᓂᖅᐹᒃᑯᑦ ᑲᑎᒪᔾᔪᑎᒋᓗᒋᑦ, ᐅᐸᒃᓯᒪᔪᑦ ᑲᓇᑕᓕᒫᒥ ᐱᐅᓂᖅᐹᒥᒃ ᐅᐸᒋᖅᓯᒪᓗᑎᒃ ᓄᓇᕗᒧᑦ. ᑕᑯᑎᑦᑎᔪᒪᔪᒍᑦ 

ᓄᓇᕗᒻᒥ ᐃᑲᕈᓐᓇᕐᓂᖏᓐᓂᒃ.  

ᐅᐸᒃᓯᒪᔪᑦ ᐱᒋᐊᓚᐅᖅᑐᑦ ᑕᑯᑎᑦᑎᓪᓗᑎᒃ ᐃᖃᓗᒻᒥ. ᐅᓐᓄᔅᓴᒃᑯᑦ, NLF ᓂᕆᑎᑦᑎᓚᐅᖅᑐᑦ ᓄᓇᑦᑕ 

ᑕᑯᒐᓐᓈ7ᒐᐊᖃᕐᕕᖓᓂ ᑕᑯᑎᑦᑎᓪᓗᑎᒃ “Diet of Souls’ ᐅᐱᒍᓱᑦᑎᐊᖅᑐᒍᑦ ᐅᐱᓐᓇᖅᑐᑦ ᐃᖅᑲᖅᑐᐃᔨ ᓂᐅᓪ 

ᓵᕐᑭ, ᐃᖅᑲᖅᑐᐃᔨᒻᒪᕆᒃ ᓄᓇᕗᑦ ᐃᖅᑲᖅᑐᐃᕝᕕᐊᓂ (ᐊᔾᔨᙳᐊᖅ ᐊᑖᓂ), ᐊᖏᖅᓯᒪᔪᖅ ᖃᐃᖁᔨᓂᕐᒧᑦ 

ᒪᑐᐃᖅᓯᓂᐊᖅᑎᓪᓗᒍ.  

ᓵᓐ ᒍᐃᔅᑎᓂ ᓄᓇᕗᑦ ᓯᓚᑦᑐᖅᓴᕐᕕᒃ ᒪᑐᐃᓯᓚᐅᖅᑐᖅ ᓄᑖᙳᖅᑎᑕᐅᔪᓄᑦ ᐅᖃᓕᒫᒐᔅᓴᖅ ᐃᓄᐃᑦ ᐃᓕᖅᑯᓯᖏᑎᒍᑦ 

ᒪᓕᒐᖅ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᔪᑦ ᐃᓚᒋᓪᓗᒋᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᓐᓂᑦ. 

ᖁᕕᐊᓱᖃᑎᒌᓐᓂᖅ ᑕᑯᑎᑦᑎᓂᖅ ‘ᐃᓄᒃ ᓂᙵᐅᒪᔪᖅ’ ᐱᖃᑎᒋᓗᒍ Q&A ᐊᒻᒪᓗ ᐊᐅᓚᑦᑎᔨ, ᐊᓕᑎᐊ-ᐊᕐᓇᖅᑯᖅ-

ᐸᕆᐅᓪ. 

ᑲᑎᒪᖅᑳᖅᑎᓐᓇᑎᒃ ᑐᙵᓱᒃᑎᑦᑎᓚᐅᖅᑐᒍᑦ ᐃᓐᓇᖅ ᐋᓚᓯ ᔪᐊᒥ ᖁᓪᓕᕐᒥᒃ ᐃᑭᓯᓂᐊᖅᑎᓪᓗᒍ. ᑐᙵᓱᒃᑎᑦᑎᓪᓗᑕ 

ᐹᓪ ᐅᑲᓕᖅ ᒪᑐᐃᖅᓯᓂᐊᖅᑎᓪᓗᒍ ᐅᓪᓗᕈᒥᑕᕐᓂᐊᖅᑎᓪᓗᑕ. ᐅᖃᐅᓯᖃᓚᐅᖅᑐᖅ ᐃᓚᖃᖅᑐᓂᒃ ᐃᓕᓯᒪᓂᖓᓄᑦ 

ᐃᓅᓯᒥᓂ ᐊᒻᒪᓗ ᖃᐅᔨᒪᔨᒻᒪᕆᒃᑯᑦ ᐃᓅᓯᕐᒥᓂᒃ ᐊᒻᒪᓗ ᐃᑉᐱᒋᓇᖅᑐᓂᒃ ᐊᒻᒪᓗ ᐃᓱᒪᓇᖅᑐᓂᒃ-ᐃᓱᒪᒃᓴᖅᓯᐅᕈᑎᑦ 

ᐃᓅᓯᒥᓂ. 

ᐅᐸᒃᑎᒋᔭᕗᑦ ᐃᓚᒋᔭᐅᓚᐅᖅᑐᑦ ᐃᓕᖅᑯᓯᒃᑯᑦ ᐱᓕᕆᐊᔅᓴᓄᑦ ᑕᓯᕐᔪᐊᒥ ᒥᙳᐃᕐᓯᕕᒃ ᐃᓄᐃᑦ ᓂᕿᖏᓐᓂᒃ 

ᐆᑦᑐᖅᑐᑎᒃ, ᐃᓄᐃᑦ ᕿᐊᕐᕚᖅᑐᓂᒃ ᑐᓵᓪᓗᑎᒃ ᐊᒻᒪᓗ ᐃᓕᓐᓂᐊᖅᑐᑎᒃ ᐃᓄᐃᑦ ᓴᓇᕐᕈᑎᖏᓐᓂᒃ. ᐃᓚᖏᑦ 

ᐃᓚᒋᔭᐅᔪᑦ ᐃᓱᐊᓈᕈᑎ8ᔅᖃᑕᐅ8ᔪᑦ ᐅᐸᓪᓗᒍ ᐸᖕᓂᖅᑑᖅ ᓄᓇᕗᒦᑎᓪᓗᒋᑦ.  

ᐋᖅᑭᒃᓱᐃᓯᒪᔪᒍᑦ ᐅᐸᒋᐊᕐᓗᑕ ᐅᖂᑕᖅ ᑲᑐᔾᔨᖃᑎᒌᖏᑦ - ᐃᖃᓗᐃᑦ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ ᐊᒻᒪᓗ 

ᑐᓂᕐᕈᓯᐊᖑ8ᔪᓄᑦ ᓴᖅᑭᑎᑕᐅᔪᑦ ACLF ᐃᓚᒋᔭᐅᔪᓄᑦ ᑐᓂᔭᐅᓯᒪᔪᑦ ᐊᖏᕐᕋᖃᙱᑦᑐᓄᑦ ᐊᒻᒪᓗ ᐱᔨᑦᑎᕋᕐᓗᒋᑦ 

ᓄᓇᕗᑦ ᓂᕿᖃᙱᑦᑐᓄᑦ ᓂᕿᔅᓴᐃᑦ.  

 

 

 

 

 

 

 

ᑐᓂᕐᕈᓯᐊᑦᑎᐊᒻᒪᕆᐊᓗᐃᑦ! 

ᐱᒋᔭᕗᑦ ᑲᑎᒪᔨ, ᓖᓴ ᑐᑐ, ᐃᓚᒋᔭᐅᓚᐅᖅᑐᑦ ᐅᓪᓗᕈᒥᑕᖅᑎᓪᓗᒋᑦ ᑲᑎᒪᔪᑦ ᐊᒻᒪᓗ ᒐᕙᒪᑦ ᓄᓇᕗᑦ 

ᐃᖅᑲᖅᑐᐃᓕᕆᓂᕐᒧᑦ ᒥᓂᔅᑕ ᐃᕚᓐ ᓇᐃᓪᕈᖅ ᐅᑎᖅᑎᑦᑎᓂᕐᒧᑦ ᐃᖅᑲᖅᑐᐃᓕᕆᓂᕐᒧᑦ ᓄᓇᕗᒻᒥ.  

 

 

 

ᐊᔾᔨᙳᐊᖅ (ᓴᐅᒥᒥᑦ ᑕᓕᖅᐱᒧᑦ): ᒧᕇ ᐱᐅᓘ, ᐃᕚᓐ ᓇᐃᓪᕈᖅ ᐊᒻᒪᓗ ᓖᓴ ᑐᑐ 

 

ᐊᓯᖏᑦ ᐱᐊᓂᒃᑕᐅᓯᒪᔪᑦ 

ᒥᑭᔪᒍᑦ ᑐᙵᕝᕕᒋᔭᐅᓗᑕ, ᐱᓗᐊᕐᓗᒍ ᐊᔾᔨᒌᙱᑦᑐᒃᑯᑦ ᐊᓯᖏᑕ ᑲᓇᑕᒥ ᒪᓕᒐᓕᕆᓂᕐᒧᑦ ᑐᙵᕝᕕᒋᔭᐅᔪᓂᒃ, 

ᐊᒥᓱᑦ ᑐᓂᔭᐅᓲᖑᓂᖅᓴᐅᔪᑦ ᒥᓕᐊᓐ ᑮᓇᐅᔭᓂᒃ ᑮᓇᐅᔭᓕᐅᖅᑕᐅᔪᓄᑦ ᐅᑭᐅᑕᒫᑦ. ᑭᓯᐊᓂ, ᐱᔭᐅᔪᒪᔪᓄᑦ ᓄᓇᕗᒻᒥ 

ᐊᒥᓱᒻᒪᕇᑦ ᐊᒻᒪᓗ ᐅᖓᓯᑦᑎᒋᔪᒃᑯᑦ ᓄᓇᓕᒥᐅᑕᓄᑦ ᓄᓇᖓᑕ ᐋᖅᑭᒃᓯᒪᔪᒃᑯᑦ. ᐃᓱᒪᒃᓴᖅᓯᐅᕐᓂᒃᑯᑦ ᑐᙵᕝᕕᒋᔭᕗᑦ 

ᐅᖓᑖᓄᐊᕈᓐᓇᖅᑐᑦ ᑐᙵᕕᕗᑦ ᕿᒥᕐᕈᐊᕐᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᑲᐅᓈᕐᓂᕐᓴᒃᑯᑦ ᐱᕙᓪᓕᐊᖁᓪᓗᒋᑦ 

ᑕᐃᒪᐅᔪᓐᓇᖅᑐᓂᒃ ᐱᓕᕆᐊᔅᓴᕆᔭᑦᑎᓐᓄᑦ ᐱᔪᓐᓇᕐᓂᓕᒫᑦᑎᓐᓄᑦ. ᑕᒪᓐᓇ ᑲᔪᓯᔪᖅ.  

ᐱᒋᐊᒃᑲᓐᓂᕐᓗᒍ, ᐱᒋᐊᖅᓯᒪᔪᒍᑦ ᓇᓗᓇᐃᒃᑯᑕᓂᒃ ᓄᑖᒧᑦ ᑲᑎᒪᔨᑦᑎᓐᓄᑦ, ᑲᐃᔪ ᑎᔭᖕ, ᕿᒥᕐᕈᐊᕐᓗᓂ ᑐᙵᕝᕕᐅᑉ 

ᑮᓇᐅᔭᓕᐅᕐᓂᕆᔭᐅᔪᓄᑦ ᑎᑎᕋᕐᓯᒪᔪᑎᒍᑦ ᐱᕚᓪᓕᕆᐊᕈᑕᐅᓗᑎᒃ ᐊᑭᒃᓴᐃᑦ ᐅᑎᕐᑎᑕᐅᓂᕐᒧᑦ 

ᑮᓇᐅᔭᕆᐅᕈᑕᐅᕙᒃᑐᓄᑦ.  

 

ᓇᓗᓇᐃᖅᓯᒪᑦᑎᐊᖅᑐᒍᑦ ᑲᔪᓯᓗᑕ ᐅᖃᖃᑎᒌᓐᓂᒃᑯᑦ ᓄᓇᕗᒻᒥ ᑭᒃᑯᑐᐃᓐᓇᓄᑦ ᖃᕋᓴᐅᔭᑦᑎᒍᑦ ᐅᕙᓂ 

http://lawsociety.nu.ca/law-foundation-of-nunavut/, Facebook page-ᑯᑦ, ᑐᔅᓴᒐᔅᓴᒃᑯᑦ, 

ᑭᒃᑯᑐᐃᓐᓇᑎᒍᑦ ᐱᔨᑦᑎᕋᐅᑎᑦ ᑐᓴᒐᔅᓴᒃᑯᑦ, ᑐᓴᒐᔅᓴᓕᐊᒃᑯᓪᓗ.  

 

http://lawsociety.nu.ca/law-foundation-of-nunavut/

ᑐᙵᕝᕕᒃᑯᑦ ᑲᔪᓯᔪᑦ ᐱᓕᕆᐊᔅᓴᖏᑎᒍᑦ ᐅᖃᐅᓯᕆᔭᐅᔪᒃᑯᑦ ᐊᖏᖅᑕᐅᓯᒪᔪᒃᑯᑦ ᓄᓇᕗᒻᒥ 

ᓇᓗᓇᐃᔭᑦᑎᐊᕐᓗᑕ ᑭᒃᑯᑐᐃᓐᓇᐃᑦ ᑐᓴᒐᔅᓴᖏᑦ ᐊᒻᒪᓗ ᑎᑎᕋᕐᓯᒪᔪᑦ ᐊᑐᐃᓐᓇᐅᖁᓪᓗᒋᑦ ᐃᓄᒃᑎᑐᑦ, 

ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ.   

ᐃᑉᐱᒋᑦᑎᐊᕐᓂᒃᑯᑦ ᑐᓂᔭᐅᔪᑦ. 

 

 
 

ᖁᔭᓐᓇᒦᒃ 

Qujannamiik, 
 

ᒪᕆ ᕖᕕ ᐱᓘ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᓄᓇᕗᒻᒥ  

ᓇᐃᓈᕐᑐᒃᑯᑦ ᐃᑲᔫᓯᐊᑦ ᑮᓇᐅᔭᑦ ᑐᓂᔭᐅᔪᑦ  
 
 

ᓗᓯᐃᓐ ᐅᑲᓕᐊᓐᓄᑦ ᐃᓕᑕᕆᔭᐅᔾᔪᑎ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᐃᓚᖃᑦᑐᑦ ᒪᓕᒐᓕᕆᓂᕐᒧᑦ ᖃᐅᔨᓴᕐᕈᑎᓄᑦ               $17,500          
 
ᐃᑲᓯᐊᑦ ᑮᓇᐅᔭᐃᑦ                                  $6,500 
 
ᐅᐱᓐᓇᖅᑐᑦᖅ ᐃᓕᑕᕆᔭᐅᔪᑦ                                                    $2,500 
 

 

ᑲᑎᓪᓗᒋᑦ                            $26,500 
 
   


